
KORXONALARDA PUL 
MABLAG‘LARI AUDITINI 

TAKOMILLASHTIRISH 
YO‘LLARI

Karamatova Noiba Xusnitdinovna
Toshkent moliya instituti “Audit”kafedrasi katta o‘qtuvchisi

Annotatsiya: Mazkur maqolada korxonalarda pul mablag‘larining kirimi hamda chiqimini buxgalteriya hisobida aks etti-
rish. Shuningdek, korxonalarda pul mablag‘lari hisobini auditorlik tekshiruvidan o‘tkazishning o‘ziga xos xususiyatlari 
yoritib berilgan. Auditorlik tekshiruvlarida pul mablag‘lari hisobini tekshirishda qo‘llaniladigan audit amallarini qo‘llash 
masalalariga alohida e’tibor qaratilgan. Maqolaning asosiy maqsadi korxonalarda pul mablag‘lari auditini takomillashtirish 
bo‘yicha taklif va tavsiyalar ishlab chiqishdan iborat.

Kalit so‘zlar: korxona, pul mablag‘lari, pul oqimi, naqd pullar, joriy aktiv, audit, audit tashkiloti, audit dasturi, likvidlilik.
Abstract: Ensuring the stability of cash flow in enterprises is a necessary condition for ensuring their liquidity and financial 
stability. Therefore, special attention is paid to ensuring a relatively high and stable level of cash balance in the company’s 
current assets. The article explains ways to improve the audit of funds in enterprises.

Key words: company, funds, cash flow, cash, current assets, audit, audit organization, audit program, liquidity.
Аннотация: Обеспечение стабильности движения денежных средств на предприятиях является необходимым 
условием обеспечения их ликвидности и финансовой устойчивости. Поэтому особое внимание уделяется обеспе-
чению относительно высокого и стабильного уровня остатка денежных средств в оборотных активах компании. В 
статье рассмотрены пути совершенствования аудита денежных средств на предприятиях.
Ключевые слова: компания, средства, денежный поток, денежные средства, оборотные активы, аудит, аудитор-
ская организация, программа аудита, ликвидност.

K I R I S H 
O‘zbekiston Respublikasi Prezidentining 2022-yil 28-yanvardagi PF-60-sonli Farmonii bilan tasdiqlangan 

2022-2026-yillarga mo‘ljallangan Yangi O‘zbekistonning taraqqiyot strategiyasida ilg‘or xorijiy tajriba asosida 
faktoring amaliyotini rivojlantirish, 2026-yilga borib tadbirkorlik subyektlariga soliq yuklamasini yalpi ichki mah-
sulotning 27,5 foizidan 25 foizi darajasiga kamaytirish, mamlakatda investitsiya muhitini yanada yaxshilash va 
uning jozibadorligini oshirish, kelgusi besh yilda 120 milliard AQSh dollari, jumladan, 70 milliard dollar xorijiy 
investitsiyalarni jalb etish choralarini ko‘rish mamlakat iqtisodiyotini barqaror rivojlantirishning zaruriy shartlari 
sifatida e’tirof etilgan [1]. Bu esa, korxonalarning pul oqimi barqarorligini ta’minlash zaruriyatini yuzaga keltiradi. 
O‘z navbatida, korxonalarning pul oqimini barqarorligini ta’minlash bevosita pul mablag‘larining auditiga bog‘liq.

M A T E R I A L  V A  M E T O D
Ushbu maqola O‘zbekiston Respublikasi Prezidentining 2022-yil 28-yanvardagi PF-60-sonli Farmoni bilan 

tasdiqlangan 2022–2026-yillarga mo‘ljallangan Yangi O‘zbekistonning taraqqiyot strategiyasida sanoat kor- 
xonalarining pul oqimini barqarorligini ta’minlash bo‘yicha belgilangan vazifalarning yechimiga bag‘ishlangan 
bo‘lib, unda pul mablag‘lari auditini takomillashtirish xususidagi ilmiy-nazariy qarashlarni tadqiq qilishga alohida 
e’tibor qaratilgan.

Maqolada statistik guruhlash, ekspert baholash, tarkibiy va qiyosiy tahlil usullaridan foydalanilgan.
N A T I J A L A R

Pul mablag‘larini audit qilishda pul mablag‘lari hisobini to‘g‘ri tashkil qilinganligiga alohida e’tibor qaratiladi.
Pul mablag‘lari hisobi kassa operatsiyalari hisobi va naqdsiz pul mablag‘lari hisobini o‘z ichiga oladi. 
Kassa operatsiyalari buxgalteriya hisobi quyidagi hisobvaraqlarda aks ettiriladi: 5010 – “Milliy valyutadagi 

pul mablag‘lari” 5020 –“Xorijiy valyutadagi pul mablag‘lari”.

Jurial-order shakli bo‘yicha hisobga olishda kassa bo‘yicha operatsiyalar 1-jurnalda (5000 – “Kassa” hisob-
varag‘ining kredit oborotlari) va jurnal-orderga kiruvchi 1-qaydnomada (5000 – “Kassa” hisobvarag‘ining debet 
oborotlari) aks ettiriladi. Aytib o‘tilgan registrlarga qilinadigan qaydlar kassirning tekshirilgan va ishlov berilgan hiso-
botlari asosida har kuni olib boriladi. Kassa muomalalarini olib borish tartibida inventarizatsiya qilish ko‘zda tutilgan.

Korxonaning Bosh kitobida tijorat bankidan ish haqi uchun olingan naqd pul summasi quyidagi buxgal-
teriya o‘tkazmasi bilan rasmiylashtirildi:

Debet  5010 
Kredit  5110 

1-jadval: 5000-“Kassadagi pul mablag‘lari”ni hisobga oluvchi hisobvaraqlar korrespondensiyasi [9]

№ Xo‘jalik operatsiyalarining
mazmuni

hisobvaraqlar 
korrespondensiyasi Yozuvlarni tasdiqlovchi hujjatlar
Debet Kredit

1
Bankdagi tegishli hisobvaraqlardan pul 
mablag‘larining kassaga kelib tushishi (ish haqi, 
nafaqa, mukofotlar)

5010 5110, 5210 Pul cheki pattasi va ko‘chirmasi, 
kassaning kirim orderi kassa kitobi

2 Yo‘ldagi pul mablag‘larining kelib tushishi 5010 5620 Kirim to‘g‘risidagi tasdiqnoma

3 Mahsulot ish va xizmatlarning naqd pulga 
sotilishi 5010 9010-9030 Sotish vedomosti va kassaning kirim 

orderi

4 Hisobdor shaxslar tomonidan olingan va 
ishlatilmagan ortiqcha summalarning qaytarilishi 5010 4230 Bo‘nak hisoboti va kassaning kirim 

orderi

5 Pul mablag‘larining kassadan hisoblashishish 
hisobvarag‘iga qaytarilishi 5110 5010 Topshirish e’loni va bankning 

ko‘chirmasi

6
Kassadan ish haqi va boshqa to‘lovlarning 
(yordam pullari, mukofotlar, ishtirok etishdan 
daromadlar)ning berilishi

6710 5010 To‘lov vedomosti va kassa chiqim 
orderi

7 Bir martalik yordam pulining kassadan to‘lanishi 9430 5010 Kassa chiqim orderi, rahbarning 
buyrugi va ariza

Buxgalteriya hisobining jurnal-order shaklidagi korxonaning hisob-kitob schyoti muomalalari 2-jurnal-or-
derda va 2-qaydnomada aks ettiriladi. Ko‘rsatilgan registrlarni yozuvlar qat’iy xronologik tartibda hisob-kitob 
schyotlari bo‘yicha tekshirilgan va ishlov berilgan ko‘chirmalar va ularga ilova qilingan pul hisob-kitob hujjatlari 
asosida amalga oshiriladi.

5110-schyotdagi pul mablag‘lari hisobidan to‘lovlar to‘lov topshiriqnomasi, hujjatlashtirilgan akkreditiv, 
inkasso orqali amalga oshiriladi. Respublikamiz xo‘jalik amaliyotida hisob-kitob cheklari 1997-yildan buyon 
mavjud emas.

2-jadval: 5110 – “Hisob-kitob schyoti” hisobvarag‘i bo‘yicha hisobvaraqlar korrespondensiyasi [10]

№ Xo‘jalik muomalalarining
mazmuni

Hisobvararqlar 
korrespondensiyasi Yozuvlarni tasdiqlovchi hujjatlar
Debet Kredit 

1 Mahsulot, ish va xizmatlarning sotilishidan 
olingan tushumlarning kirim qilinishi 5110 4010 hisob-kitob schyotidan ko‘chirma

2 Asosiy vositalar va boshka aktivlarning 
sotilishidan tushgan tushumlarning kelib tushishi 5110 4010 hisob-kitob schyotidan ko‘chirma

3 Kassadan naqd pulning hisob-kitob schyotiga 
qaytarilishi 5110 5010 topshirish e’loni va hisob-kitob 

schyotidan ko‘chirma

4
Bankdan kassaga pul mablag‘larining kelib 
tushishi (mehnat haqi, nafaqa, mukofotlar va 
boshqalar uchun

5010 5110 hisob-kitob schyotidan ko‘chirma va 
pul cheklari

5 Budjetga hisoblangan to‘lovlar bo‘yicha 
qarzdorlik summalarining o‘tkazilishi 6410 5110 to‘lov topshiriqnomasi, inkasso va 

hisob-kitob schyotidan ko‘chirma

6 Mol yetkazib beruvchilarga sotib olingan TMZlar 
qiymatiningto‘lanishi 6010 5110 to‘lov topshiriqnomasi, hisob-kitob 

schyotidan ko‘chirma

Korxonalarda pul mablag‘lari akkreditivga kiritilishi 5510-Akkreditivlar” hisobvarag‘i debetida hamda 
5110-“Hisob-kitob schyota”, 5210-“Valyuta schyoti”, 6810 – “Qisqa muddatli kreditlar” hisobvaraqdari va shunga 
uxshash boshqa Hisobvaradlarning kredit qismida aks ettiriladi. 

5510-“Akkreditivlar” hisobvarag‘i bo‘yicha hisobga olingan akkreditivdagi mablaglar ulardan foydalanilishiga 
qarab (bank bergan ko‘chirmalarga muvofiq), odatda, 6010 – “Mahsulot yetkazib beruvchilar va pudratchilarga 
to‘lanadigan schyotlar” hisobvarag‘i debetiga o‘tkazib boriladi. Akkreditivlardagi foydalanilmagan mablag‘larni 
bank ular olingan hisobvaraqda tiklagandan keyin bu summalar 5510-“Akkreditivlar” hisobvarag‘i kreditida 
5110-“Hisob-kitob schyoti” yoki 5210-“Valyuta schyoti” hisobvaraqdari bilan korrespondensiyada aks ettiriladi. 
5510-“Akkreditivlar” xo‘isobvaragiga doyr tahliliy hisob korxona ochgan har bir akkreditiv bo‘yicha yuritiladi.

Korxonalarda pul mablag‘larining auditini amalga oshirishda e’tibor qaratiladigan asosiy masalalardan biri 
– bu pul mablag‘lari oqimining barqarorligini baholash va unga ta’sir etayotgan asosiy omillarni aniqlash hisob- 
lanadi.

Korxonalarda pul oqimining barqarorligiga baho berishda umumiy pul oqimining jami majburiyatlarga nis-
batan darajasi ko‘rsatkichidan va pul mablag‘larining joriy aktivlar hajmidagi salmog‘ining o‘zgarishi ko‘rsat-
kichidan foydalaniladi.

Korxonaning umumiy pul oqimi pul mablag‘lari kirimi summasi bilan pul mablag‘lari chiqimi summasi o‘rta-
sidagi farq sifatida aniqlanadi. 

3-jadval: Korxona umumiy pul oqimining uning jami majburiyatlariga nisbatan darajasiga ko‘ra barqarorligii [11] 
Umumiy pul oqimining jami qarz majburiyatlariga 

nisbatan darajasi Pul oqimining barqarorlik darajasi bo‘yicha toifalar

0,75 I
0,50 II
0,30 III
0,25 IV
0,20 V
0,15 VI

 
3-jadval ma’lumotlaridan ko‘rinadiki, korxona umumiy pul oqimining jami qarz majburiyatlariga nisbatan 

darajasiga ko‘ra pul oqimining barqarorligi darajasi bo‘yicha toifalar bir-biridan keskin farqlanadi.
Korxonalarning joriy aktivlari hajmida pul mablag‘larining salmog‘ining o‘zgarishi pul oqimining barqaror-

ligini tavsiflovchi asosiy ko‘rsatkichlardan biri hisoblanadi.

4-jadval: “O‘zmetkombinat” AJ joriy aktivlarining tarkibi, foizda1

Joriy aktivlar 2018-y. 2019-y. 2020-y. 2021-y. 2022-y.
Tovar-moddiy zaxiralar 48,2 42,5 28,5 28,2 28,6
Debitor qarzdorlik 43,8 55,9 57,5 56,9 68,2
Pul mablag‘lari 8,0 1,6 14,0 14,9 3,2
Joriy aktivlar – jami 100,0 100,0 100,0 100,0 100,0

4-jadval ma’lumotlaridan aniq ko‘rinadiki, “O‘zmetkombinat” AJ joriy aktivlarining tarkibida pul mablag‘lari 
nisbatan kichik salmoqni egallaydi, debitor qarzdorlik esa, nisbatan yuqori salmoqni egallaydi. Bu esa, uning 
likvidliligini ta’minlash nuqtayi-nazaridan salbiy holat hisoblanadi.

M U N O Z A R A
Korxonalarda pul mablag‘larining auditiga bag‘ishlangan ilmiy-nazariy va amaliy tadqiqotlar ko‘rsatddiki:
● pul mablag‘larini to‘g‘ridan-to‘g‘ri o‘g‘irlash korxonaning moliyaviy natijalarini yomonlashishiga olib 

keladi va ma’sul shaxslarni ma’muriy va jinoiy javobgarlikka tortilishiga sabab bo‘ladi;
● korxonaning kassasiga kelib tushgan naqd pullarni kirim qilinmasligi buxgalteriya hisobotidagi pul mab-

lag‘lariga oid bo‘lgan ma’lumotlarning ishonchli bo‘lmasligini yuzaga keltiradi;
● tovarsiz hisobraqamlar bo‘yicha va boshqa shubhali operatsiyalar bo‘yicha dastlabki shartnomani ras-

miylashtirmasdan turib avans to‘lovlarining o‘tkazilishi moliyaviy yo‘qotishlar miqdorini ko‘payish xavfini 
yuzaga keltiradi;

1 Rasm muallif tomonidan O‘zmetkombinat AJ moliyaviy hisobotlari ma’lumotlari asosida tuzilgan

● debitor qarzdorlikning aylanish tezligini sekinlashishi korxonalarning pul oqimini zaiflashishiga olib 
keladi [8].

Lekin, mazkur tadqiqotlarda kreditor qarzdorlikning korxonalarning pul oqimiga ta’siri, hujjatlashtirilgan 
akkreditivlar bo‘yicha bankda deponent qilingan pul mablag‘larining inflyatsiya va devalvatsiya ta’sirida qadrsiz- 
lanish masalalari tahlil qilinmagan.

X U L O S A
Tadqiqot jarayonida quyidagi xulosalarni shakllantirdik:

● pul mablag‘larining auditini amalga oshirishda pul mablag‘lari yetishmasligining sabablarini aniqlash 
korxona faoliyatining barqarorligini ta’minlash nuqtayi-nazaridan muhim amaliy ahamiyat kasb etadi;

● to‘g‘ri tuzilgan dastur auditorga pul mablag‘larini jalb qilish operatsiyalarining turli jihatlarini ma’lum 
izchillikda o‘rganish hamda takrorlanish va xatoliklardan qochish imkonini beradi;

● naqd pullarni ehtimoliy o‘g‘irlanishi yoki kassada naqd pullarning yetishmasligini aniqlashda kassadagi 
naqd pullarni inventarizatsiya qilish muhim usullardan biri hisoblanadi;

● pul mablag‘larini audit qilishda pul mablag‘lari hisobini to‘g‘ri tashkil qilinganligiga va pul oqimining 
barqarorligini o‘rganishga alohida e’tibor qaratiladi;

● korxonalarda pul oqimining barqarorligiga baho berishda umumiy pul oqimining jami majburiyatlarga 
nisbatan darajasi ko‘rsatkichidan va pul mablag‘larining joriy aktivlar hajmidagi salmog‘ining o‘zgarishi 
ko‘rsatkichidan foydalaniladi.

Fikrimizcha, korxonalarda pul mablag‘lari auditini takomillashtirish uchun quyidagi tadbirlarni amalga 
oshirish lozim:

1. Korxonalarda pul mablag‘lari auditini o‘tkazishda pul mablag‘larining tarkibi va dinamikasini baholash-
ning har ikkala usulidan – bevosita va bilvosita usuldan bir vaqtning o‘zida, ya’ni kompleks foydalanish 
kerak.

Bilvosita metod pul mablag‘lari tushumini kirim qilish va xarajatlarni amalga oshirishni ko‘zda tutadi. Bunda 
pul mablag‘lari tushumi sifatida mahsulotlarni sotishdan olingan tushum, banklardan kreditlar olish, moliyaviy 
faoliyatdan daromad olish, yetkazib beriladigan tovarlar uchun olinadigan bo‘naklar kabi aniq pul tushumlari 
ko‘zda tutiladi.

Pul mablag‘lari chiqimi bilan bog‘liq xarajatlar yetkazib berilgan tovarlar va ko‘rsatilgan xizmatlar bo‘yicha 
to‘lovlarni amalga oshirish, banklardan oilingan ssudalarni qaytarish, davlat budjetiga soliqlar va boshqa 
majburiy to‘lovlarni to‘lash, mehnat haqi bo‘yicha to‘lovlarni amalga oshirish kabi to‘lovlarni amalga oshirishni 
ko‘zda tutadi.

Bilvosita metod pul mablag‘larining harakati bilan bog‘liq bo‘lgan operatsiyalarni identifikatsiya qilish va 
hisobga olishni hamda sof foydani korrektirovka qilishni ko‘zda tutadi.

2. Pul mablag‘larining auditini amalga oshirishda pul mablag‘lari oqimini uch tarkibiy qismga ajratgan 
holda, ya’ni asosiy pul oqimi, investitsion faoliyat bo‘yicha pul oqimi va moliyaviy faoliyat bo‘yicha pul 
oqimiga ajratgan holda, quyidagi savollarga javob topish lozim:

● pul mablag‘lari korxona ishlab chiqarish faoliyatining uzluksizligini ta’minlash uchun yetarlimi?

● korxonaning pul mablag‘lari va yuqori likvidli qimmatli qog‘ozlarga qilgan investitsiyalari uning joriy 
likvidliligini ta’minlash uchun yetarlimi?

● investitsion faoliyat bo‘yicha pul mablag‘lari kirimi bilan pul mablag‘lari chiqimi o‘rtasidagi farq miqdori 
ko‘zda tutilgan rentabellik darajasiga mos keladimi?

